
 
 
 
 
 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ 

 

ᖁᐃᕿᓐᓇᖅᑐᖅ (Pertussis) ᐊᒻᒪ ᐊᐅᐸᓪᓛᓐᓇᖅᑐᒧᑦ 

ᐋᓐᓂᐊᓕᕇᒃᑯᑎ 
 

ᐱᒋᐊᕐᕕᖓᑕ ᐅᓪᓗᖓ:  ᐄᐳᓗ 19, 2024 

ᐃᓱᓕᕝᕕᖓᑕ ᐅᓪᓗᖓ:  ᒪᐃ 27, 2024 

ᐃᖃᓗᐃᑦ, ᓄᓇᕗᑦ             60 ᑎᑦᑕᑯᓗᐃᑦ 

ᐃᖃᓗᓐᓂ ᐅᖁᒪᐃᓐᓂᕐᓂᐊᕐᕕᒃ ᓄᓇᕗᒻᒥᐅᓂᒃ ᐅᖃᐅᔾᔨᕗᑦ ᐃᓚᓕᐅᔾᔨᓂᐊᕐᓂᖏᓐᓂᒃ ᓄᑖᒥᒃ 

ᑕᑯᔭᐅᕝᕕᒃᓴᓕᐅᖅᑕᐅᓂᕐᒧᑦ ᑲᐱᔭᐅᕝᕕᒻᒥᒃ ᓇᒡᒐᔾᔭᐅᒥ ᐊᒻᒪᓗᑦᑕᐅᖅ ᒪᓂᒪᔪᓂᒃ 

ᐃᓯᑐᐃᓐᓇᖅᑐᓂᒃ ᐅᓪᓗᑐᐃᓐᓇᒥ ᐄᐳᓗᒥ ᒪᐃᒥᓗ, ᐊᑐᐃᓐᓇᐅᑎᑦᓯᓂᕐᒧᑦ ᖁᐃᕿᓐᓇᖅᑐᖅ 

ᐊᐅᐸᓪᓛᓐᓇᖅᑐᒧᓪᓗ ᐋᓐᓂᐊᓕᕇᒃᑯᑎᖅᑕᐅᓂᕐᒧᑦ ᑕᒪᐃᓐᓄᑦ ᐊᔪᖅᑎᑕᐅᙱᑦᑐᓄᑦ 

ᓄᓇᕗᒻᒥᐅᓄᑦ ᐊᕐᕌᒍᓕᓐᓄᑦ 12−ᓂ ᐅᖓᑖᓂᓗ.  

ᐃᓄᐃᑦ ᐃᓅᔪᕕᓂᑦ 1970 ᑐᖔᓂᑦ ᓴᐳᔾᔭᐅᓯᒪᑐᐃᓐᓇᕆᐊᓖᑦ ᐊᐅᐸᓪᓛᓂᕐᒧᑦ; ᑭᓯᐊᓂ, 

ᐱᒻᒪᕆᐅᖏᓐᓇᖅᐳᖅ ᑭᒃᑯᑐᐃᓐᓇᑦᑎᐊᑦ ᐅᖃᖃᑎᖃᖃᑦᑕᕈᑎᒃ ᐋᓐᓂᐊᓯᐅᖅᑎᒥᒃ 

ᓇᓗᓇᐃᖅᓯᖁᓪᓗᒋᑦ ᐊᔪᙱᒻᒪᖔᑕ ᑕᒪᐃᓐᓂᒃ ᐊᐅᐸᓪᓛᓐᓇᖅᑐᓄᑦ ᐊᒻᒪ ᑲᐴᑎᓄᑦ. ᑕᒪᓐᓇ 

ᐱᒻᒪᕆᐅᓗᐊᙳᐊᖅᐳᖅ ᑕᒪᒃᑯᓄᖓ ᐱᕙᒌᔭᖅᑐᓄᑦ ᐊᐅᓪᓚᕐᓂᕐᒧᑦ ᑲᓇᑕᐅᑉ ᓯᓚᑖᓄᑦ 

ᐃᓄᑐᐃᓐᓇᓄᓪᓘᓐᓃᑦ ᐋᓐᓂᐊᖃᖅᑐᓄᑦ, ᓲᕐᓗ ᑎᒥᒥᒃ ᐱᐅᒃᓴᙱᑦᑐᓄᑦ. ᐃᓂᒃᓴᓕᐅᕐᓂᖅ 

ᐊᑯᓂᐅᖏᑦᑐᒧᑦ ᐊᐃᕕᑦᓴᖃᕐᓂᖅ ᐊᑐᐃᓐᓇᐅᑎᑦᓯᔪᓐᓇᖅᑐᖅ ᑐᑭᓯᓇᖅᑐᒥᒃ 

ᐋᓐᓂᐊᓕᕇᒃᑯᑎᓕᖅᑕᐅᓂᕐᓂ ᖃᓄᐃᓕᖓᓂᕐᓂ ᓇᓗᓇᐃᖅᓯᓂᕐᒧᓪᓗ ᐊᑕᖐᑦᓯᐊᖅᑐᓂᑦ 

ᓴᐳᒻᒦᓂᖅ ᐊᐅᐸᓪᓛᓂᕐᒧᑦ ᖁᐃᕿᓐᓇᖅᑐᕐᒧᓪᓗ. 

ᐃᓕᓐᓂᒃ ᓴᐳᑎᒋᑦ, ᐃᓚᑎᑦ ᓄᓇᖅᑲᑎᑎᓪᓗ ᖁᐃᕿᓐᓇᖅᑐᒧᑦ ᐊᐅᐸᓪᓛᓐᓇᖅᑐᒧᓪᓗ ᑲᐱᔭᐅᓗᑎᑦ 

ᐄᐳᓗ 22 ᐊᒻᒪ ᒪᐃ 27, 2024 ᐊᑯᓐᓂᖓᓂ ᐅᑯᓇᓂ: 

• ᓇᒡᒐᔾᔭᐅᒥᑦ: ᐋᖅᑭᒃᑕᐅᓯᒪᕙᒌᖅᑐᑦ ᐃᓂᒃᓴᓕᐅᖅᑕᐅᓯᒪᔪᑦ ᖁᐃᕿᓐᓇᖅᑐᒧᑦ 

ᐊᐅᐸᓪᓛᓐᓇᖅᑐᒧᓪᓗ ᑲᐱᔭᐅᔪᓐᓇᖅᑐᑦ 8:45-ᒥ ᐅᓪᓛᒃᑯᑦ 4:30-ᒧᓄ ᐅᓐᓄᓴᒃᑯᑦ.  

• ᑕᓪᓕᒥᕐᒥᑦ: ᐃᑎᑐᐃᓐᓇᕐᓗᓂ ᐋᓐᓂᐊᓕᕇᒃᑯᑎᓕᒫᓄᑦ, ᐃᓚᐅᓪᓗᑎᒃ 

ᓄᕙᓐᓇᖅ ᓄᕙᔾᔪᐊᕐᓇᖅ-19, ᐊᑐᐃᓐᓇᐅᖏᓐᓇᖅᑐᑦ 8:45−ᒥ ᐅᓪᓛᒥᑦ 

4:30−ᒧᓄ ᐅᓐᓄᒃᓴᒃᑯᑦ.  

ᐅᖄᓚᓗᑎᑦ ᐃᓂᒃᓴᓕᐅᕐᓗᑎᑦ ᓇᒡᒐᔾᔭᐅᒥ ᐅᕗᖓ 867-975-4800 ᐅᕝᕙᓘᓐᓃᑦ 

867-975-4824. ᓇᒃᓴᕐᓗᒋᑦ ᑲᐱᔭᐅᔾᔪᑎᒋᓯᒪᔭᑎᑦ ᑎᑎᖅᑲᖁᑎᖏᑦ ᑕᑯᔭᐅᕝᕕᒃᓴᕐᓄᑦ 

ᐱᓯᒪᒍᕕᒋᑦ. 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐅᔪᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᒐᒃᓴᓕᕆᔨᒃᑯᑦ 

 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᐱᐊᕆ ᐃᐊᓱ  

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

pessoh@gov.nu.ca 

mailto:pessoh@gov.nu.ca

